
DIBAJI 

Taarifa ya uchambuzi wa majibu ya maswali ya mtihani wa Ualimu Daraja la A – 

GATCE kwa somo la Sayansi imeandaliwa kwa lengo la kutoa mrejesho kwa 

wanafunzi, wanachuo, wakufunzi, walimu, watunga sera, watunga mtaala na 

wadau wengine wa elimu kuhusu namna wanachuo walivyojibu maswali ya 

mtihani huo. Majibu ya wanachuo katika mtihani ni kiashiria kimojawapo 

kinachoonesha mambo ambayo wanachuo waliweza kujifunza kwa ufasaha na yale 

ambayo hawakuweza kujifunza kwa ufasaha katika kipindi cha miaka miwili ya 

mafunzo ya ualimu. 

Katika taarifa hii, mambo mbalimbali ambayo yamechangia watahiniwa 

kushindwa kujibu maswali kwa usahihi yameainishwa.  Uchambuzi unaonesha 

kuwa yafuatayo yamechangia wanachuo kutoweza kujibu maswali ya mtihani kwa 

usahihi. Kushindwa kutambua matakwa ya swali, kuwa na uelewa mdogo wa mada 

mbalimbali, kujifunza kwa nadharia zaidi hata zile mada zinazohitaji majaribio 

rahisi yanayoweza kufanyika darasani, kushindwa kuhawilisha maarifa 

waliyojifunza katika masomo mengine kujibu maswali ya mtihani wa somo la 

Sayansi, watahiniwa kutopata mazoezi ya kutosha ili kuwa na uzoefu wa kujibu 

maswali ya mtihani kwa kuzingatia maelekezo yanayotolewa katika mtihani husika 

na kutokuwa na uzoefu katika kuchora vielelezo muhimu na rahisi vinavyotumika 

katika ujifunzaji wa mada za somo Sayansi. Aidha wanachuo wamekosa uzoefu 

katika kufaragua zana na vifaa vya kufundishia na kujifunzia. Uchambuzi wa kila 

swali umefanyika ambapo dosari mbalimbali zilizojitokeza wakati watahiniwa 

walipokuwa wanajibu maswali zimeainishwa kwa kuonesha  idadi ya watahiniwa 

waliojibu maswali kwa usahihi, walioshindwa kuandika jibu sahihi na walioacha 

kujibu swali hususan maswali ya kuchagua. 

Watahini wametoa maoni na mapendekezo kuhusu utendaji katika mtihani wa 

Sayansi ambayo yatakapochukuliwa hatua, ubora wa ufaulu katika somo hili 

utaongezeka. 

Baraza la Mitihani lina imani kuwa mrejesho uliotolewa utawawezesha wadau 

mbalimbali wa elimu hususan wakufunzi na wanachuo kuchukua hatua madhubuti 

ili kuboresha ufundishaji na ujifunzaji kwa lengo la kupatia ufumbuzi dosari 

zilizoainishwa katika taarifa hii.   

Mwisho, Baraza la Mitihani linapenda kutoa shukrani za dhati kwa wote 

waliohusika katika kuandaa taarifa hii. Baraza litashukuru kupokea maoni na 

mapendekezo kutoka kwa wakufunzi, wanachuo na wadau wengine wa elimu kwa 

ujumla ambayo yatasaidia katika kuboresha taarifa ya uchambuzi wa maswali ya 

Mtihani wa Ualimu Daraja la A (GATCE)  kwa siku zijazo. 

 
Dkt. Charles E. Msonde 

 
KATIBU MTENDAJI

TAARIFA YA UCHAMBUZI WA MAJIBU YA WATAHINIWA 

SOMO:  SAYANSI 

1.0 UTANGULIZI 
 
Uchambuzi wa majibu na ufaulu wa watahiniwa katika mtihani wa Sayansi 
ngazi ya Ualimu Daraja la A (GATCE) uliofanyika Mei 2014 unaonesha 
kuwa karatasi ya mtihani wa Sayansi ilikuwa na jumla ya maswali 18 
katika sehemu A, B na C. 
 
Sehemu A ilikuwa na maswali kumi (10) ambapo mtahiniwa alitakiwa 
kujibu maswali yote kwa kutoa majibu mafupi.  Maswali ya sehemu hii 
yalitungwa kutoka sehemu yoyote ya muhtsari. Kila swali lilikuwa na 
alama 04, hivyo sehemu hii ilikuwa na jumla ya alama 40. 
 
Sehemu B ilikuwa na maswali manne (4) ya insha yaliyotahini mada za 
taaluma zilizoainishwa kwenye muhtasari ambapo mtahiniwa alitakiwa 
kujibu maswali mawili (2).  Kila swali katika sehemu hii lilikuwa na alama 
15, hivyo kufanya jumla ya alama kuwa 30. 
 
Sehemu C ilikuwa na maswali manne (4) ya insha yaliyotahini mada za 
mbinu za kufundishia kama zilivyoainishwa kwenye muhtasari ambapo 
mtahiniwa alitakiwa kujibu maswali mawili (2).  Kila swali katika sehemu 
hii lilikuwa na alama 15, hivyo kufanya jumla ya alama kuwa 30. 
 
Idadi ya watahiniwa waliosajiliwa kufanya mtihani wa Sayansi Mei 2014 ni 
10,734. Watahiniwa waliofanya mtihani huo ni 10,695 sawa na asilimia 
99.64. Watahiniwa 10,425 sawa na asilimia 97.48 ya waliofanya mtihani 
wa Sayansi walifaulu. Watahiniwa 270 sawa na asilimia 2.52 walifeli. Kati 
ya waliofaulu, mtahiniwa 01 alipata gredi A. Aidha watahiniwa 188 
walipata gredi B, 5,760 walipata gredi C na 4,476 gredi D. 
 
Viwango vya ufaulu katika Mtihani wa Ualimu Daraja la A (GATCE) ni 
kama ifuatavyo: 

Jedwali 1: Viwango vya Ufaulu katika GATCE 
ALAMA GREDI TAFSIRI 

80 - 100 A Vizuri kabisa (Excellent) 

70 - 79 B Vizuri sana (Very Good) 

55 - 69 C Wastani (Average) 

40 - 54 D Inaridhisha (Satisfactory) 

0 - 39 F Feli (Fail) 

 
Kiwango cha chini cha ufaulu katika somo la Sayansi ni Gredi D. 
 
Taarifa hii imelenga kuwajulisha wadau mbalimbali wa elimu wakiwemo 
wakufunzi, wanachuo, wazazi, watunga sera pamoja na wataalamu wa 
elimu kuhusu watahiniwa walivyojibu maswali yaliyokuwa kwenye 
mtihani wa somo la Sayansi Mei 2014.  Taarifa imeainisha mahitaji ya kila 
swali na uchambuzi wa jinsi watahiniwa walivyojibu na ufaulu kwa kila 
swali, Aidha vielelezo vya majibu ya watahinwa yaliyojibiwa kwa mujibu 
wa matakwa ya swali na ambayo hayakuzingatia matakwa ya swali 
vimewekwa katika taarifa ya kila swali.  Ni mategemeo kuwa taarifa hii 
itasaidia katika kuinua ubora wa ufundishaji na ujifunzaji wa mada 
zilizoainishwa katika Muhtasari wa somo la Sayansi ngazi ya Cheti. 

 
2.0 UCHAMBUZI WA UFAULU WA WATAHINIWA KWA KILA 

SWALI 
 
2.1 Sehemu A:  
 
2.1.1 Swali la 1:  Afya na njia za Kujikinga na Magonjwa  

 
Swali hili lilikuwa na vipengele (a) na (b). Katika kipengele (a) 
watahiniwa walitakiwa kueleza kwa kifupi jinsi ugonjwa wa kichocho 
unavyoenea kutoka kwa mtu mmoja hadi mwingine. Katika kipengele 
(b) watahiniwa walitakiwa kuorodhesha mambo mawili yanayotokea 
katika hewa iingiayo mwilini mwa binadamu kupitia pua na mdomo.  
Ili mtahiniwa ajibu kwa usahihi vipengele vyote vya swali hili 

alitakiwa kuwa na maarifa na ujuzi katika mada za Afya na Njia za 
Kujikinga na Magonjwa.   
 
Watahiniwa wote 10,695 walijibu swali hili. Watahiniwa 3,272 
(30.6%) walipata alama 00 kati ya alama 04 za swali hili. Asilimia 13 
tu ya watahiniwa ndio walioweza kupata alama juu ya wastani, jambo 
linaloonesha kuwa ufaulu haukuwa wa kuridhisha katika swali hili.  
 
Matokeo haya yanaashiria watahiniwa hawakuwa na maarifa na 
uelewa wa kutosha katika mada husika kwa kuwa katika kipengele 
1(a), walihusisha ueneaji wa kichocho na bakteria ambayo siyo njia 
sahihi ya ueneaji wa ugonjwa huo.  Watahiniwa wengine walihusisha 
ueneaji wa kichocho na njia za ueneaji wa magonjwa ya zinaa kama 
vile UKIMWI kupitia tendo la kujamiiana pamoja na magonjwa 
yatokanayo na urithi. Katika kipengele 1(b) watahiniwa walieleza 
namna ya kuingiza hewa na kutoa hewa kwa kuhusisha mbavu, 
dayaframu na mapafu, hivyo walifafanua upumuaji unavyotokea, 
majibu ambayo hayakuwa sahihi kwa mujibu wa matakwa ya swali. 
Mfano wa jibu ambalo halikukidhi matakwa ya swali upo kwenye 
Kielelezo 1.1. 

 
Kielelezo 1.1 

 
Kielelezo 1.1 kinaonesha kuwa mtahiniwa ameeleza katika 
kipengele 1(a) kuwa kichocho kinaenea kwa njia ya kujamiiana 
na kurithi kutoka kwa mama. Aidha katika kipengele 1(b) ametaja 
mbadilishano wa kabondayoksaidi na oksijeni. Majibu yote 
hayakidhi matakwa ya swali. 

 Watahiniwa 7,165 (67.0%) walipata alama 0.5-02 kati ya alama 04 za 
swali hili.  Ufaulu huu umetokana na watahiniwa kueleza ueneaji wa 
kichocho kutoka mtu mmoja hadi mwingine. Hata hivyo, watahiniwa 
wengi walieleza kukojoa kwenye maji na kuogelea kama njia kuu ya 
kueneza ugonjwa huu bila kuhusisha kabisa konokono ambaye ndiye 
anayebeba vimelea vinavyoeneza ugonjwa huo. Aidha, katika 
kipengele 1(b) hawakutaja kikamilifu mambo yanayotokea katika 
hewa iingiayo mwilini mwa binadamu kupitia pua na mdomo.  

 
          Watahiniwa 254 (2.4%) walipata alama 2.5-3.5 kati ya alama 04 za 

swali hili. Ufaulu huu ulitokana na baadhi ya watahiniwa kumudu 
kujibu kwa ufasaha ama kipengele 1(a) au 1(b) na kushindwa 
kufafanua kikamilifu vipengele vyote. Watahiniwa 4 waliopata alama 
zote 04 za swali hili waliweza kueleza jinsi ugonjwa wa kichocho 
unavyoenea na kutaja mambo yanayotokea kwenye hewa inayoingia 
mwilini kupitia pua na mdomo. Mfano wa jibu la mtahiniwa 
lililojibiwa vizuri katika swali hili umewasilishwa katika Kielelezo 
1.2. 
 
Kielelezo 1.2 

 
 

      Kielelezo 1.2 kinaonesha kuwa majibu ya mtahiniwa yalikidhi kwa 
ufasaha matakwa ya  swali. 

2.1.2 Swali la 2: Maada 
 
Swali hili lilikuwa na vipengele (a) na (b). Katika kipengele 2(a) 
watahiniwa walitakiwa kueleza kwa kifupi mpangilio wa elektroni 
katika atomi za magnesiamu na atomi ya kalsiamu. Katika 
kipengele 2(b) watahiniwa walitakiwa waandike milinganyo ya 
kikemikali iliyosawazishwa katika mapambano ya maada 
zifuatazo: Kaboneti ya kalsiamu na Asidi ya salfuriki, 
Magnesiamu na oksijeni, Kalsiamu na Asidi ya haidrokloriki na 
Haidroksaidi ya sodiamu na Asidi ya naitriki. 

 
Ili mtahiniwa ajibu kwa usahihi swali hili alitakiwa kuwa na 
maarifa na ujuzi wa  muundo na mpangilio wa elektroni katika 
atomi na usawazishaji wa milinganyo ya kikemikali katika maada 
mbalimbali. 

 
Watahiniwa wote 10,695 walijibu swali hili. Watahiniwa 3,881 
(36.3%) walipata alama 00 kati ya 04 za swali hili. Asilimia 31.2 
ya watahiniwa ndio walioweza kupata alama juu ya wastani, 
jambo linaloonesha kuwa ufaulu haukuwa wa kuridhisha katika 
swali hili. Uchambuzi wa ufaulu unaonesha kuwa watahiniwa 
walipata alama 00 kutokana na kushindwa kuandika mpangilio wa 
elektroni katika atomi ya magnesiamu na atomi ya kalsiamu. Pia 
walishindwa kuandika milinganyo iliyosawazishwa kwa mujibu 
wa matakwa ya swali. Mfano wa jibu la mtahiniwa ambaye 
alishindwa kujibu kwa mujibu wa matakwa ya swali upo katika 
Kielelezo 2.1. 

 Kielelezo 2.1  
                    

  
Kielelezo 2.1  kinaonesha kuwa katika kipengele 2(a) mtahiniwa 
ametaja chaji hasi na chanya badala ya muundo wa atomi na 
katika kipengele (b) ametaja kemikali anuwai badala ya kuandika 
msawazo wa milinganyo ya kikemikali iliyotajwa kwenye swali.   

  
Watahiniwa 4,688 (43.8%) walipata alama 0.5-02 kati ya alama 04 
za swali hili.  Ufaulu huu ulitokana na watahiniwa kujibu ama 
kipengele 2(a) au 2(b) kwa usahihi, hivyo kushindwa kukidhi 
majibu ya mwongozo wa usahihishaji kwa ufasaha. Watahiniwa 
1,868 (17.5%) walipata alama 2.5-3.5 ikionesha kuwa watahiniwa 
waliweza kueleza kwa ufasaha kwa kutumia kielelezo cha 
mpangilio wa elektroni katika atomi za kalsiamu na magnesiamu, 
hata hivyo walishindwa kuandika milinganyo iliyosawazishwa 
iliyoainishwa kikamilifu.  
 
Watahiniwa 258 (2.4%) walipata alama zote 04 za swali hili. 
Mtahiniwa aliyejibu vizuri alipata alama zote 04 kwa kuwa 
alieleza kwa ufasaha mpangilio wa elektroni katika atomi za 
kalsiamu na magnesiamu na aliweza kuandika milinganyo 
iliyosawazishwa kwa usahihi. Mfano wa jibu la mtahiniwa 
aliyepata alama zote upo katika Kielelezo 2.2. 

Kielelezo 2.2 
              

 
 

 Kielelezo 2.2  kinaonesha majibu ya mpangilio sahihi wa 
elektroni katika atomi ya magensiamu na milinganyo 
iliyosawazishwa kikamilifu. 

         
2.1.3 Swali la 3:  Mifumo ya Mwili wa Binadamu 

 
Katika swali hili mtahiniwa alitakiwa ataje tezi nne zinazotoa 
homoni za ukuaji na kubainisha zinapopatikana katika mwili wa 
binadamu.  Ili mtahiniwa ajibu swali hili kwa usahihi alitakiwa 
kuwa na maarifa na ujuzi wa Mfumo wa Homoni hususan katika 
mwili wa binadamu. 
 
Watahiniwa waliojibu swali hili walikuwa 10,693 (99.9%). 
Watahiniwa 535 (5.0%) walipata alama 00 kati ya 04 za swali hili. 
Asilimia 76.5 ya watahiniwa waliweza kupata alama juu ya 
wastani, ikiashiria kuwa watahiniwa walikuwa na maarifa na ujuzi 
katika mada husika.  

Uchambuzi wa ufaulu unaonesha kuwa watahiniwa  waliopata 
alama 00 walishindwa kabisa kutaja tezi nne zinazotoa homoni za 
ukuaji na kushindwa kubainisha zinapopatikana katika mwili wa 
binadamu.  Mfano wa jibu ambalo halikukidhi matakwa ya swali 
upo katika Kielelezo 3.1. 
 
Kielelezo 3.1 
 

 
 

Kielelezo 3.1 kinaoneshaa jibu la mtahiniwa ambalo 
limetaja ogani na chembechembe zilizomo ndani ya mwili 
wa binadamu badala ya tezi zinazotoa  homoni zinazohusika 
na ukuaji. 

 
Watahiniwa 3,826 (35.8%) walipata alama 0.5-02 kati ya 04.  
Watahiniwa hawa walipata ufaulu huo kwa sababu walichanganya 
tezi zinazotoa homoni za ukuaji na tezi zinazotoa homoni 
nyingine.  Wengine walitaja tezi zinazotoa homoni za ukuaji bila 
kubainisha sehemu zinapopatikana katika mwili wa binadamu. 
Aidha watahiniwa 4,276 (40%) walipata alama kati ya 2.5-3.5. 
Watahiniwa hao walimudu kutaja tezi zote nne zinazohusika na 
ukuaji na kushindwa kutaja mahali tezi zote zinapopatikana katika 
mwili wa binadamu hivyo kufanya washindwe kupata alama zote.  
 

Watahiniwa waliojibu vizuri walipata alama zote 04 kwa kuwa 
walitaja kwa usahihi tezi zote zinazohusika na ukuaji na mahali 
zinapopatikana katika mwili wa binadamu.  Hii inaonesha kuwa 
walikuwa na maarifa na ujuzi wa kutosha kuhusu mfumo wa 
homoni. Kielelezo 3.2 kinaonesha jibu zuri katika swali hili. 

Kielelezo 3.2 

 
Kielelezo 3.2 kinaonesha mtahiniwa amejibu kwa kutaja tezi zote 
nne zinazohusika na ukuaji kisha ametaja sehemu zinapopatikana 
katika mwili wa binadamu. 
 

2.1.4 Swali la 4:  Nishati 
 

Katika swali hili mtahiniwa alitakiwa aeleze kwa kifupi jinsi ya 
kuzalisha nishati ya bayogesi. Ili mtahiniwa ajibu kwa usahihi 
swali hili alitakiwa kuwa na maarifa na ujuzi katika mada ndogo 
ya nishati ya bayogesi. 
 
 Watahiniwa wote 10,694 walijibu swali hili. Watahiniwa 2,082 
(19.5%) walipata alama 00 kati ya 04 za swali hili.  Asilimia 65.2 
ya watahiniwa ndio waliopata alama chini ya wastani, jambo 
linaloonesha kuwa ufaulu ulikuwa hauridhishi.  
 
Uchambuzi wa ufaulu katika swali hili unaonesha kuwa 
watahiniwa walishindwa kueleza jinsi ya kuzalisha nishati ya 
bayogesi.  Watahiniwa walio wengi walieleza jinsi ya kuzalisha 
nishati za aina nyingine kama vile nishati ya jua, nishati 
inayotokana na maporomoko ya maji na nishati inayotokana na 
gesi inayochimbwa ardhini kinyume na matakwa ya swali. Mfano 
wa jibu ambalo halikukidhi matakwa ya swali upo kwenye 
Kielelezo 4.1. 

Kielelezo 4.1 
 

 
 

Kielelezo 4.1 kinaonesha mtahiniwa alihusisha uzalishaji wa 
nishati ya bayogesi na kuwepo kwa vyanzo vingine vya nishati 
kama maporomoko ya maji au chakula majibu ambayo hayakuwa 
sahihi.  

 
Watahiniwa 7,395 (69.1%) walipata alama 0.5-02 kati ya 04 za 
swali hili. Ufaulu huu ulitokana na watahiniwa kumudu kueleza 
maana ya nishati na kutoa maelezo ambayo hayakutosheleza 
katika kufafanua uzalishaji wa aina hii ya nishati. Aidha ufaulu 
huu umechangiwa na watahiniwa kutojifunza mada hii kwa 
kutengeneza chanzo rahisi cha uzalishaji wa bayogesi katika 
mazingira.  
 
Hata hivyo watahiniwa 53 (0.5%) walieleza kwa kifupi na kwa 
usahihi uzalishaji wa nishati ya bayogesi. Watahiniwa walieleza 
kuwa mchanganyiko wa kinyesi cha binadamu au ng’ombe pamoja 
na maozo ya mimea unapokuwa kwenye shimo au tangi 
lililofunikwa kwa majuma matatu huwa chanzo cha nishati hii. 
Aidha walitaja uwepo wa mabomba ya kuingiza mali ghafi na 
kutoa gesi kutoka kwenye mashimo/matangi yaliyofunikwa kama 
sehemu muhimu ya miundombinu ya mtambo wa kuzalisha gesi 
hiyo. Mfano wa jibu la mtahiniwa lilotoa maelezo sahihi kwa 
kifupi upo katika Kielelezo 4.2.   

Kielelezo 4.2 
 

 
 

Kielelezo 4.2  kinaonesha kuwa mtahiniwa alieleza kwa kifupi 
chanzo cha nishati ya bayogesi na miundombinu inayotakiwa 
katika uzalishaji na usambazaji wa nishati husika. 

 
2.1.5 Swali la 5:  Huduma ya kwanza 

 
Katika swali hili mtahiniwa alitakiwa ataje sababu nne za kutoa 
huduma ya kwanza kwa mtu aliyepata tatizo la kiafya. Ili 
mtahiniwa ajibu kwa usahihi swali hili alitakiwa kuwa na maarifa 
na ujuzi katika mada ya Huduma ya Kwanza. 
 
Watahiniwa wote 10,695 walijibu swali hili. Watahiniwa 138 
(1.3%) walipata alama 00 kati ya 04 za swali hili. Asilimia 95.4 
ya watahiniwa walipata alama juu ya wastani, hali inayoonesha 
kuwa ufaulu katika swali hili ulikuwa mzuri sana. Ufaulu huu 
unatokana na mada hii kufundishwa kwa vitendo zaidi na pia 
kuwa miongoni mwa mada mtambuka.  
 
Watahiniwa 2,113 (19.8%) walipata alama kati ya 0.5-02 kwa 
kuwa waliweza kuandika sababu mbili za kutoa huduma ya 
kwanza kwa aliyepata tatizo la kiafya. Aidha watahiniwa 6,603 
(61.7%) walitaja sababu tatu hadi nne za kutoa huduma ya kwanza 
ingawa maelezo yao hayakuwa fasaha sana hali iliyowafanya 
wasipate alama zote. Watahiniwa 1,841 (17.2%) walipata alama 
zote 04 za swali hili kwa kuwa walitaja sababu nne za kutoa 



 
	
  

12 

huduma ya kwanza kwa mtu aliyepata tatizo la kiafya. Mfano wa 
jibu lililokidhi matakwa ya swali upo katika Kielelezo 5.1. 
 
Kielelezo 5.1 
 

 
 

Kielelezo 5.1 kinaonesha kuwa mtahiniwa aliweza kutaja 
sababu zinazozingatiwa kabla ya kumpa mtu huduma ya 
kwanza. 

  
Hata hivyo baadhi ya watahiniwa waliopata alama za chini 
walitaja taarifa za jumla kama vile kuchunguza tatizo la mhusika, 
kumpa maji, chakula, kumfanyisha mazoezi na kumpeleka 
mgonjwa kwa daktari mambo ambayo siyo huduma ya kwanza. 
Mfano wa jibu ambalo halikukidhi matakwa ya swali upo kwenye 
Kielelezo 5.2. 
 
Kielelezo 5.2 

 
Kielelezo 5.2 kinaonesha mtahiniwa aliandika kugundua na 
kupata taarifa za tatizo, hali ya lishe na kumpa maji ya 
kutosha mwathirika, majibu ambayo hayakukidhi matakwa 
ya swali. 

2.1.6 Swali la 6: Mashine 
 

Katika swali hili mtahiniwa alitakiwa atumie michoro kuonesha 
tofauti zilizopo kati ya aina mbili za roda.  Ili mtahiniwa ajibu kwa 
usahihi swali hili alitakiwa kuwa na maarifa na ujuzi kuhusu aina 
mbili za roda ambazo ni mifano ya mashine rahisi ndipo aweze 
kuzitofautisha kwa kutumia michoro.  
  
Watahiniwa wote 10,695 walijibu swali hili. Ufaulu wa jumla 
katika swali hili ulikuwa wa chini kuliko maswali yote ya mtihani 
huu kwa kwa kuwa asilimia 93.5% ya watahiniwa walipata alama 
chini ya wastani.  
 
Watahiniwa 10,001 walipata alama chini ya wastani, miongoni 
mwao watahiniwa 8,374 (78.3%) walipata alama 00. Watahiniwa 
hawa hawakuweza kubaini aina mbili za roda hivyo walishindwa 
kuzitofautisha kwa kutumia michoro. Baadhi ya watahiniwa 
walichora michoro inayoonesha  kiberiti, miti ya matunda na 
magari kama aina za roda tuli na roda huru/mjongeo, majibu 
ambayo hayakuwa sahihi. Majibu ya aina hii yanaonesha kuwa 
watahiniwa walifanya uhawilishaji hasi wa maarifa kutoka mada 
ya nishati tuli na nishati mwendo katika mada hii. Mfano wa jibu 
ambalo halikukidhi matakwa ya swali upo kwenye Kielelezo 6.1. 

Kielelezo 6.1 
 

 
 

Kielelezo 6.1 kinaonesha mtahiniwa aliyetoa mifano ya roda tuli 
kuwa ni kiberiti na mti wenye matunda. Mfano wa roda mwendo 
ni gari na mti wa matunda unaoonesha matunda yakiwa 
yanadondoka.  
 

Baadhi ya watahiniwa walitofautisha aina mbili za roda kwa 
kutumia michoro ambayo haikuwa sahihi kwa kuwa ilionesha 
matumizi ya aina hizo za roda kinyume na matakwa ya swali. 
Michoro hiyo haikutoa picha halisi ya aina mbili za roda. Aidha 
uchoraji wa michoro ambayo siyo nadhifu na isiyo sahihi inaashiria 
kuwa watahiniwa hawakuwa na mazoezi ya kutosha ya kutumia 
michoro katika mada mbalimbali katika mafunzo yao kwa ujumla. 
Mfano wa jibu la aina hiyo unaonekana kwenye Kielelezo 6.2.  

Kielelezo 6.2 
 

 
 

Kielelezo 6.2  kinaonesha majibu ya mtahiniwa aliyechora 
matumizi ya roda tuli na roda mjongeo/huru kinyume na matakwa 
ya swali.  
 

Watahiniwa waliopata alama juu ya wastani walikuwa 626 (5.9%) 
walichora michoro inayoonesha aina mbili za roda lakini 
walishindwa kuonesha sehemu za roda ambazo ndio msingi wa 
kuzibainisha. Aidha baadhi walionesha sehemu za roda ingawa 
michoro yao haikuwa nadhifu hivyo kushindwa kupata alama zote 
zilizokuwa kwenye swali hili.  
 
Kati ya waliopata alama juu ya wastani, watahiniwa 68 (0.6%) 
walipata alama zote 04 za swali hili. Watahiniwa husika walichora 
michoro rahisi na nadhifu iliyoonesha aina zote mbili za roda na 

sehemu zake. Mfano wa jibu la aina hiyo umewasilishwa katika 
Kielelezo 6.3.  
  
Kielelezo 6.3 
 

 
 

Kielelezo 6.3 kinaonesha jibu la mtahiniwa aliyetofautisha aina 
mbili za roda kwa kutumia michoro rahisi na nadhifu. 

 
2.1.7 Swali la 7:  Viumbe Hai 

 

Mtahiniwa  alitakiwa kutumia mchoro kuonesha sehemu kuu za 
seli ya mmea. Ili mtahiniwa ajibu kwa usahihi swali hili alitakiwa 
kuwa na   maarifa na ujuzi katika mada ya viumbe hai hususan 
muundo na uchoraji wa seli za viumbehai.  
  
Watahiniwa wote 10,695 walijibu swali hili.  Watahiniwa 818 
(7.6%) walipata alama 00 kati ya alama 04 za swali hili. Asilimia 
75.6 ya watahiniwa walipata alama juu ya wastani, jambo 
linaloonesha kuwa ufaulu katika swali hili ulikuwa mzuri sana.  
 

Watahiniwa 9,397 (87.9%) walipata alama 0.5-3.5 kati ya alama 
04 za swali hili kwa kuwa waliweza kuchora seli ya mmea na 
kuonesha sehemu zake japokuwa baadhi yao walishindwa 
kuonesha kwa usahihi sehemu zote na wengine walishindwa 
kuchora kwa unadhifu seli ya mmea. Watahiniwa 480 (4.5%) 
walipata alama zote 04 kwa kuwa waliweza kuchora kwa usahihi 

na kuonesha sehemu zote muhimu za seli ya mmea. Mfano wa jibu 
lililokidhi matakwa ya swali upo kwenye Kielelezo 7.1. 
 
Kielelezo 7.1 

 
 

Kielelezo 7.1  kinaonesha seli ya mmea iliyochorwa kwa unadhifu 
na sehemu zote za seli hiyo zimeainishwa kwa usahihi. 

 

Uchambuzi wa skripti umebaini watahiniwa waliopata alama 00 
walishindwa kuchora umbo la seli ya mmea na hivyo hawakuweza 
kuonesha sehemu kuu za seli husika. Baadhi yao walichora mmea 
na kuonesha mizizi, shina, matawi na majani majibu ambayo 
hayakuwa sahihi. Aidha wengine walichora seli zinazotumika 
kwenye sakiti za umeme. Hali hii inaonesha watahiniwa 
hawakuwa na mazoezi ya kutosha ya kutofautisha seli za viumbe 
hai kwa kutumia michoro au vielelezo mbalimbali. Mfano wa jibu 
ambalo halikukidhi matakwa ya swali umeoneshwa kwenye 
Kielelezo 7.2. 

Kielelezo 7.2 
 

 
 

Kielelezo 7.2 kinaonesha mchoro wa ‘seli ya umeme’(betri au seli 
kavu inayotumika kwenye tochi), jibu linaloonesha mtahiniwa 
hakuwa na maarifa ya kutosha kuhusu seli za viumbe hai. 
 

 

2.1.8 Swali la 8:  Ufundishaji 
 

Katika swali hili mtahiniwa alitakiwa kutaja faida mbili na hasara 
mbili za kutumia maswali ya insha wakati wa kupima maendeleo 
ya wanafunzi katika somo la Sayansi.  Ili mtahiniwa ajibu kwa 
usahihi swali hili alitakiwa kuwa na maarifa na ujuzi katika mada 
ya upimaji wa maendeleo ya wanafunzi hususan katika somo la 
Sayansi. 
 
Watahiniwa wote 10,695 walijibu swali hili. Watahiniwa 119 
(1.1%) walipata alama 00 kati ya alama 04 za swali hili. 
Watahiniwa 10,489 (98.1) ya watahiniwa waliweza kupata alama 
juu ya wastani, jambo linaloonesha kuwa ufaulu katika swali hili 
ulikuwa mzuri sana.  
 
Watahiniwa waliopata alama juu ya wastani wamedhihirisha 
walikuwa na maarifa na ujuzi wa kutosha katika mada husika. 
Aidha ufaulu huu mzuri unaweza kuhusishwa na mada hii kuwa 
mtambuka katika masomo yote ya mafunzo ya ualimu.  
Watahiniwa 8,262 (77.3%) kati ya waliopata alama juu ya wastani 
walipata alama zote 04 za swali hili kwa kuwa waliweza kutaja 

faida mbili na hasara mbili za maswali ya insha katika upimaji wa 
maendeleo ya wanafunzi katika somo la Sayansi. Mfano wa jibu 
lililokidhi matakwa ya swali umewasilishwa katika Kielelezo 8.1. 
 
Kielelezo 8.1 
 

 
 

Kielelezo 8.1  kinaonesha mtahiniwa aliyejibu kwa kuainisha kwa 
usahihi faida mbili na hasara mbili za kutumia maswali ya insha 
katika upimaji wa maendeleo ya wanafunzi. 
 

Watahiniwa 87 (0.8%) walipata alama kati ya 0.5-1.5. 
Watahiniwa waliopata alama 00 walishindwa kutaja faida na 
hasara za kutumia maswali ya insha kupima maendeleo ya 
wanafunzi katika somo la Sayansi.  Baadhi ya watahiniwa 
walitaja faida na hasara zinazopatikana kutokana na kutumia 
maswali ya aina nyingine.  Watahiniwa wengine walitaja faida na 
hasara zinazopatikana kwa kutumia njia za ufundishaji badala ya 
upimaji kwa kutumia maswali ya insha. Mfano wa jibu ambalo 
halikukidhi matakwa ya swali umewasilishwa kwenye Kielelezo 
8.2. 

Kielelezo 8.2 
 

 
 

Kielelezo 8.2  kinaonesha mtahiniwa aliyeandika faida za majibu 
ya kuchagua na hasara za majibu mafupi kinyume na matakwa ya 
swali.   
 

2.1.9 Swali la 9: Mashine 
 

Katika swali hili mtahiniwa alitakiwa kutafuta manufaa ya 
kimakanika na ufanisi katika mashine ambayo ina uwezo wa 
kunyanyua mzigo wa nyutoni 200 kwa kutumia juhudi ya nyutoni 
75.  Mashine hiyo ilikuwa ina uwiano wa mwendo ambao ni sawa 
na 4.  Ili mtahiniwa ajibu kwa usahihi swali hili alitakiwa kuwa na 
maarifa na ujuzi pamoja na mazoezi ya kutosha kuhusu kukokotoa 
manufaa ya kimakanika na ufanisi katika mashine. 
 
Swali hili lilijibiwa na watahiniwa 10,693 (99.6%). Watahiniwa 
2,647 (24.8%) walipata alama 00 kati ya 04 za swali hili. Asilimia 
58.5 ya watahiniwa  walipata alama chini ya wastani, jambo 
linaloashiria kuwa ufaulu haukuwa wa kuridhisha katika swali 

hili. Matokeo haya yanaonesha watahiniwa walishindwa 
kukokotoa manufaa ya kimakanika na ufanisi katika mashine.  
 
Baadhi ya watahiniwa walishindwa kabisa kutambua kanuni 
zinazotumika katika kukokotoa manufaa ya kimakanika na ufanisi 
katika mashine. Watahiniwa wengine walitaja manufaa ya 
mashine badala ya kukokotoa manufaa ya kimakanika na ufanisi 
katika mashine. Mfano wa jibu ambalo halikukidhi matakwa ya 
swali upo kwenye Kielelezo 9.1. 
 
Kielelezo 9.1 
 

 
 

Kielelezo 9.1 kinaonesha mtahiniwa aliyeandika manufaa ya 
mashine badala ya kukokotoa manufaa ya kimakanika. 

  
Watahiniwa 5,239 (48.9%) walipata alama 0.5-02 kati ya 04. 
Ufaulu huu umetokana na ama watahiniwa kuandika kanuni ya 
kutafuta manufaa ya kimakanika na wengine waliweza kutafuta 
manufaa ya kimakanika na wakashindwa kutafuta ufanisi wa 
mashine. 
 
Watahiniwa 2,210 (20.7%) walipata alama 02.5 – 03.5 kati ya 04.  
Watahiniwa hawa waliweza kutafuta manufaa ya kimakanika na 
ufanisi japokuwa walishindwa katika baadhi ya vipengele kama 
vile kumalizia kutafuta ufanisi katika mashine kwa usahihi. 
Watahiniwa 597 (5.6%) walipata alama zote 04 kwa kuwa 
waliweza kuandika kwa usahihi kanuni husika na kukokotoa 

manufaa ya kimakanika na ufanisi katika mashine. Mfano wa jibu 
la mtahiniwa aliyepata alama 04 upo katika Kielelezo 9.2. 
 

Kielelezo 9.2 
 

 
 

Kielelezo 9.2 kinaonesha mtahiniwa alimudu kuandika kanuni ya 
kukokotoa manufaa ya kimakanika, kisha akakokotoa kwa usahihi 
ufanisi katika mashine kwa kutumia taarifa zilizomo kwenye 
swali. 
 

2.1.10 Swali la 10:  Maada 
 

Katika swali hili mtahiniwa alitakiwa aorodheshe matumizi 
manne yanayofanya chumvi kuwa kemikali muhimu sana katika 
maisha ya kila siku ya binadamu.  Ili mtahiniwa ajibu kwa usahihi 
swali hili alitakiwa kuwa na maarifa na ujuzi katika mada ya 
maada hususan kipengele cha matumizi bora ya kemikali. 
 

Watahiniwa wote 10,695 walijibu swali hili. Watahiniwa 1,521 
(14.2%) walipata alama chini ya wastani. Hata hivyo Miongoni 
mwa watahiniwa waliopata alama chini ya wastani, watahiniwa 
258 (2.4%) walipata alama 00 kati ya 04 za swali hili, hali 
inayoashiria kuwa ufaulu katika swali hili ulikuwa wa mzuri. 
Ufaulu huu unaonesha kuwa watahiniwa wengi walikuwa na 
maarifa na ujuzi uliotakiwa katika kujibu swali hili.  

Watahiniwa 9,174 sawa na asilimia 85.2 walipata alama juu ya 
wastani, hali inayoonesha  kuwa watahiniwa waliweza 
kuorodhesha matumizi mbalimbali ya chumvi japokuwa yalikuwa 
na upungufu uliosababisha wasipate alama zote 04 zilizotengewa 
swali hili. Miongoni mwa watahiniwa waliopata alama juu ya 
wastani, watahiniwa 1,137 (1.6%) walipata alama zote 04, hali 
inayoonesha walikuwa na maarifa na ujuzi wa kutosha katika 
mada ya Maada kwa kuwa waliorodhesha kwa usahihi matumizi 
manne yanayofanya chumvi kuwa muhimu kwa binadamu. Mfano 
wa jibu lililokidhi matakwa ya swali upo katika Kielelezo namba 
10.1. 
 
Kielelezo 10.1 
 

 
 

Kielelezo 10.1 kinaonesha jibu la mtahiniwa aliyetaja matumizi 
sahihi na ya kawaida yanayofanya chumvi iwe kemikali muhimu 
sana kwa binadamu. 
 

Watahiniwa waliopata alama 00 walishindwa kabisa kuorodhesha 
matumizi manne yanayofanya chumvi kuwa kemikali muhimu 
sana katika maisha ya kila siku ya binadamu.  Baadhi ya 
watahiniwa hawa waliorodhesha umuhimu wa viwanda vya 
chumvi kama vile kuwapatia binadamu ajira na kuongeza kipato, 
wengine waliorodhesha sifa ya chumvi kama vile kuyeyuka 
inapowekwa kwenye maada nyingine kwa mfano maji, chakula 
n.k. Mfano wa jibu ambalo halikukidhi mahitaji ya swali upo 
kwenye Kielelezo 10.2. 

Kielelezo 10.2 
 

 
 

Kielelezo 10.2  kinaonesha jibu ambalo siyo sahihi lililohusu sifa 
ya chumvi ya kuyeyuka katika maada mbalimbali ingawa siyo 
vitu vyote vinavyoyeyuka huwa muhimu kwa maisha ya 
binadamu.  

  

2.2 Sehemu B:  

2.2.1 Swali la 11:  Usimamizi wa Maabara 
 

Swali lilikuwa la insha na ni la kuchagua lenye vipengele (a) na 
(b).  Katika kipengele (a) mtahiniwa alitakiwa aeleze maana ya 
maabara.  Katika kipengele (b) mtahiniwa alitakiwa kubainisha 
kanuni saba za kuzingatia wakati mwanafunzi anapotaka kutumia 
chumba cha maabara.  Ili mtahiniwa ajibu kwa usahihi swali hili 
alitakiwa kuwa na maarifa na ujuzi katika mada ya Usimamizi wa 
Maabara. 
 

Watahiniwa 9,824 (91.5%), walichagua swali hili. Asilimia 89 ya 
watahiniwa waliochagua suala hilo walifaulu juu ya wastani. 
Ufaulu katika swali hili ulikuwa mzuri sana ingawa watahiniwa 
wawili (02) walipata alama 00. Watahiniwa 1,075 (10.9%) 
waliopata alama 0.5-5.5 kati ya alama 15 za swali hili walieleza 
maana ya maabara katika kipengele (a) au walitaja kanuni chache 
zilizo sahihi katika kipengele (b) na kushindwa kubainisha kanuni 
hizo kwa usahihi. 
   
Watahiniwa 8,414 (85.6%) waliopata alama 06-12 kati ya 15 
waliweza kueleza  maana ya maabara kisha walibainisha kanuni 
za maabara lakini zilikuwa na upungufu kama vile kushindwa 

kubainisha umuhimu wa kanuni husika. Aidha watahiniwa 332 
(3.4%) walipata alama 12.5-15 ikiashiria kuwa waliweza kueleza  
maana ya maabara kisha walibainisha kanuni za maabara kwa 
usahihi, hata hivyo walitofautiana na uwezo wa kufafanua kanuni 
hizo wakati wa kuzibainisha. Watahiniwa 15 (0.1%) walipata 
alama zote 15 za swali hili ikionesha kuwa walikuwa na maarifa 
na ujuzi wa kutosha katika mada ya Usimamizi wa Maabara.  
Mfano wa jibu lililokidhi matakwa ya swali upo katika Kielelezo 
11.1. 
 

Kielelezo 11.1 

Kielelezo 11.1 kinaonesha jibu la mtahiniwa ambaye 
alieleza kwa usahihi maana ya maabara na kanuni za 
matumizi ya maabara. 

Watahiniwa waliopata alama 00 walishindwa kabisa kueleza 
maana ya maabara. Aidha walishindwa kubaini kanuni za 
kuzingatia kabla ya kutumia maabara hivyo walieleza kanuni za 
kutumia maktaba. Mfano wa jibu ambalo halikukidhi matakwa ya 
swali umewasilishwa kwenye Kielelezo 11.2. 
 

Kielelezo 11.2 

Kielelezo 11.2 kinaonesha jibu la mtahiniwa ambaye alieleza 
maana ya maabara isiyosahihi katika kipengele 11 (a) na 
ameeleza  kanuni za kuzingatia wakati wa kutumia maktaba 
katika kipengele 11 (b) ambayo ni kinyume na matakwa ya swali. 

 

2.2.2 Swali la 12:  Mifumo ya Mwili 
 

Swali lilikuwa la insha na la kuchagua lenye vipengele (a) na (b).  
Katika kipengele (a) mtahiniwa alitakiwa achore kielelezo cha 
mfumo wa uzazi wa mwanamke na kueleza kazi za kila sehemu 
katika mfumo huo.  Kipengele (b) mtahiniwa alitakiwa atumie 
kielelezo kuonesha jinsi mtoto wa kike na wa kiume 
wanavyopatikana.  Ili mtahiniwa ajibu kwa usahihi swali hili 

alitakiwa kuwa na maarifa na ujuzi katika mada ya Mfumo wa 
Uzazi. 
 
Watahiniwa  3,039 (28.3%), walichagua swali hili. Asilimia 96.6 
ya watahiniwa waliochagua swali hilo walifaulu juu ya wastani. 
Uchambuzi wa kina umeonesha kuwa watahiniwa 102 (3.4%) 
walipata alama 0.5-5.5, watahiniwa 2,499 (82.2%) walipata alama 
06-12 na waliopata alama 12.5-15 walikuwa 436 (14.3%). 
Uchambuzi wa baadhi ya majibu ya watahiniwa katika makundi 
yaliyotajwa unaonesha kuwa walichora vielelezo vya mfumo wa 
uzazi wa mwanamke na kueleza baadhi ya kazi za sehemu za 
mfumo huo kwa usahihi na kushindwa kuonesha jinsi mtoto wa 
kike na kiume wanavyopatikana.   
 

Watahiniwa 03 (0.3%) walipata alama zote 15 za swali hili kwa 
kuwa waliweza kujibu kwa mujibu wa matakwa ya swali.  Mfano 
wa jibu la mtahiniwa aliyefanya kwa kuzingatia matakwa ya swali 
upo kwenye Kielelezo 12.1. 
 
 
 
 
 
 
 
 
 
 
 
 
 
 
 
 
 
 
 
 



 
	
  

30 

Kielelezo 12.1 

   Kielelezo 12.1  kinaonesha mtahiniwa aliyeonesha sehemu za 
mfumo wa uzazi wa mwanamke na kwa kutumia mchoro 
amebainisha jinsi mtoto wa kike na kiume wanavyopatikana. 

 
Uchambuzi wa ufaulu umeonesha kuwa mtahiniwa mmoja (01) 
alipata alama 00 katika swali hili. Mtahiniwa huyu hakuweza 

kuonesha sehemu za mfumo wa uzazi kwa usahihi. Aidha 
hakuweza kueleza jinsi mtoto wa kike na kiume 
wanavyopatikana. Hii inaonesha kuwa hakuwa na maarifa na 
ujuzi wa kutosha katika mada ndogo ya Mfumo wa Uzazi.  
Kielelezo 12.2 kinaonesha jibu la mtahiniwa ambalo halikukidhi 
matakwa ya swali. 

Kielelezo 12.2 
 

 
 

Kielelezo 12.2 cha majibu ya mtahiniwa ambayo siyo sahihi kwa 
mujibu wa matakwa ya swali. 

2.2.3 Swali la 13: Afya na njia za kujikinga na Magonjwa 
 

Swali lilikuwa la insha na la kuchagua lenye vipengele (a) na (b). 
Katika kipengele (a) mtahiniwa alitakiwa aeleze maana ya kinga 

ya mwili na katika kipengele (b) alitakiwa kujadili njia tano za 
kuongeza kinga na njia tano za kupunguza kinga katika mwili wa 
binadamu.  Ili mtahiniwa ajibu kwa usahihi swali hili alitakiwa 
kuwa na maarifa na ujuzi katika mada ya Afya na Njia za 
Kujikinga na Magonjwa. 
 
Watahiniwa 4,318 (40.2%) walichagua swali hili. Asilimia 97.1 
ya watahiniwa walipata alama juu ya wastani ikiashiria ufaulu 
katika swali hili ulikuwa mzuri. Watahiniwa 123 (2.8%) 
waliopata alama 1.5-5.5 waliweza kujibu kwa usahihi maana ya 
kinga ya mwili na kushindwa kutaja kikamilifu njia za kuongeza 
kinga na kupunguza kinga. Aidha, watahiniwa 4,187 (96.9%) 
walipata alama 06-15 ambapo kati yao watahiniwa 7 (0.2%) 
walipata alama zote 15.  
  
 Watahiniwa waliopata alama 15 waliweza kueleza maana sahihi 
ya kinga ya mwili na kujadili kwa kina njia tano zinazoongeza 
kinga na njia tano zinazopunguza kinga katika mwili wa 
binadamu. Mfano uliopo kwenye Kielelezo 13.1 ni sehemu ya 
jibu la mtahiniwa lililokidhi matakwa ya swali kikamilifu.  
 
Kielelezo 13.1 

   Kielelezo 13.1  kinaonesha sehemu ya jibu la mtahiniwa 
aliyeeleza maana sahihi ya kinga ya mwili na kujadili kwa 
ufasaha njia za kuongeza na kupunguza kinga katika mwili wa 
binadamu. 

 
Hata hivyo mtahiniwa mmoja alipata alama 00 katika swali hili. 
Mtahiniwa huyo hakuelewa matakwa ya swali kwa kuwa alijadili 
njia mbalimbali za kuongeza usafi katika mazingira kama njia ya 
kuukinga mwili dhidi ya magonjwa; jibu ambalo halikuwa sahihi. 
Sehemu ya jibu la mtahiniwa ambalo halikukidhi matakwa ya 
swali imewasilishwa katika Kielelezo 13.2. 

Kielelezo 13.2 
 

 
 

   Kielelezo 13.2 kinaonesha jibu linaloeleza tahadhari dhidi ya 
magonjwa yanayosababishwa na mazingira machafu badala ya 
kujadili kinga katika mwili wa binadamu. 

2.2.4 Swali la 14:  Viumbe Hai 
 
 Swali lilikuwa la insha na la kuchagua lenye vipengele (a), (b) na 

(c). katika kipengele (a) mtahiniwa alitakiwa aeleze sifa saba za 
viumbe hai, kipengele (b) afafanue umuhimu wa maji, hewa, 
kutoa takamwili na chakula katika uhai wa viumbe.  Na katika 
kipengele (c) alitakiwa kutaja na kueleza kazi za sehemu kuu za 

ua.  Ili mtahiniwa ajibu kwa usahihi swali hili alitakiwa kuwa na 
maarifa na ujuzi wa kutosha katika mada ya Viumbe Hai. 
 
Watahiniwa 4,213 (39.4%) walichagua swali hili, kati yao 
watahiniwa 38 (0.9%) ndio waliokuwa na ufaulu chini ya wastani. 
Aidha katika swali hili hakuna mtahiniwa aliyepata alama 00. 
Watahiniwa wengi walimudu kujibu kipengele (a) na (b) kwa 
kueleza sifa saba za viumbe hai pamoja na kufafanua umuhimu 
wa maji, hewa, utoaji takamwili na chakula kwa uhai wa viumbe. 
Hata hivyo baadhi hawakujibu kipengele (c) kwa usahihi kwa 
kuwa  walishindwa kutaja na kueleza kazi za sehemu kuu za ua.  
Baadhi yao walitaja na kueleza sehemu kuu za mmea kama vile 
majani, shina, matawi na mizizi. Hapakuwepo na jibu baya katika 
swali hili kwa kuwa watahiniwa wengi walikuwa na ufaulu ulio 
juu ya wastani.  
 
Watahiniwa waliopata alama zote 15 za swali hili walikuwa 06 
(0.1%) na waliweza kujibu vipengele vyote vya swali kwa usahihi 
na kutoa mifano ya jambo linaloweza kutokea endapo mahitaji 
muhimu kwa uhai wa viumbe kama vile maji, hewa, kutoa 
takamwili na chakula yatakosekana. Mfano wa sehemu ya jibu 
zuri upo katika Kielelezo namba 14.1. 
 
Kielelezo 14.1 

  Kielelezo 14.1 kinaonesha sehemu ya jibu la mfano la 
mtahiniwa aliyeweza kueleza sifa na mahitaji muhimu ya 
viumbe hai kwa ufasaha.  

2.3    Sehemu C: 

2.3.1 Swali la 15:  Maandalizi ya Zana za Kufundishia na 
Kujifunzia somo la Sayansi na Misingi ya Ufundishaji wa 
somo la Sayansi 

 
Swali lilikuwa la insha na la kuchagua lenye vipengele (a) na (b).  
Katika kipengele (a) mtahiniwa alitakiwa atofautishe dhana ya 
kufaragua zana na kutengeza zana za kufundishia na kujifunzia 
somo la Sayansi.  Katika kipengele (b) mtahaniwa alitakiwa 
kujadili sababu nne zinazofanya  somo la sayansi kuwa muhimu 
katika maisha ya kila siku ya binadamu, kwa kuzingatia sekta za 
kilimo, usafirishaji, mawasiliano, tiba na ulinzi.  Ili mtahiniwa 
ajibu kwa usahihi swali hili alitakiwa kuwa na maarifa na ujuzi 
katika mada ya Misingi ya Kufundishia na Kujifunzia Somo la 
Sayansi. 
 
Watahiniwa waliochagua swali hili ni 8,776 (82.0%). Asilimia 
95.5 ya watahiniwa hao walifaulu juu ya wastani. Ufaulu katika 
swali hili ulikuwa mzuri sana. Hali hii huenda ilisababishwa na 
mada hii kuwa mtambuka kwa wanachuo wa mafunzo ya ualimu. 
Hata hivyo watahiniwa 392 (4.5%) walikuwa na ufaulu chini ya 
wastani ambapo miongoni mwao, watahiniwa 10 (0.1%) 
waalipata alama 00 katika swali hili.  
 
Watahiniwa 8,384 (95.5%) waliokuwa na ufaulu juu ya wastani 
wamedhihirisha walikuwa na maarifa na ujuzi wa kutosha kwa 
kuwa waliweza kutofautisha dhana ya kufaragua na kutengeneza 
zana za kufundishia na kujifunzia somo la Sayansi kwa ufasaha. 
Aidha waliweza kujadili sababu nne zinazofanya somo la Sayansi 
kuwa muhimu katika maisha ya kila siku kwa kuzingatia sekta 
zilizotajwa kwenye swali. Sehemu ya mfano wa jibu lililokidhi 
matakwa ya swali upo katika Kielelezo namba 15.1. 

Kielelezo 15.1 
 

 
    Kielelezo 15.1  kinaonesha sehemu ya jibu la mtahiniwa 

lililokidhi matakwa ya swali. 
 

Hata hivyo, baadhi ya watahiniwa waliokuwa na ufaulu chini ya 
wastani walieleza kwa kirefu sifa za zana za kufundishia katika 
kipengele (a) badala ya kutofautisha dhana ya kufaragua na 
kutengeneza zana za kufundishia na kujifunzia somo la Sayansi. 
Aidha katika kipengele (b) watahiniwa walizingatia zaidi 
ujifunzaji wa somo la Sayansi. Sehemu ya mfano wa jibu la 
mtahiniwa aliyekuwa na ufaulu chini ya wastani imewasilishwa 
katika Kielelezo 15.2. 

Kielelezo 15.2 

Kielelzo 15.2  kinaonesha sehemu ya jibu linaloeleza sifa za zana 
za kufundishia na kujifunzia wa somo la Sayansi kinyume na 
matakwa ya swali.  
 

2.3.2 Swali la 16: Misingi ya Kufundisha na Kujifunza somo la 
Sayansi na Upimaji katika somo la Sayansi 

 
Swali lilikuwa la insha na la kuchagua lenye vipengele (a) na (b).  
Katika kipengele (a) mtahiniwa alitakiwa kueleza maana ya 
kujifunza na afafanue misingi minne inayozingatiwa katika 
kujifunza somo la Sayansi na kipengele (b) alitakiwa kueleza 
maana ya jedwali la kutahinia na kisha afafanue jinsi utunzi wa 
maswali unavyozingatia jedwali la kutahinia. Ili mtahiniwa ajibu 
kwa usahihi swali hili alitakiwa kuwa na maarifa na ujuzi wa 
kutosha katika mada za Misingi ya Kufundisha na Kujifunza 
somo la Sayansi na Upimaji katika somo la Sayansi.  
 
Watahiniwa 7,891 (73.5%) walichagua swali hili. Watahiniwa 05 
(0.1%) walipata alama 00 kati ya alama 15 za swali hili. Asilimia 
85.4. ya watahiniwa walikuwa na ufaulu juu ya wastani, hali 
inayoonesha kuwa ufaulu ulikuwa mzuri.  

Watahiniwa 6,737 (85.4%) walipata alama 6.0-14.5 ambazo ni za 
ufaulu juu ya wastani. Watahiniwa hawa walionesha kuwa 
walikuwa na maarifa na ujuzi wa kutosha katika mada za Misingi 
ya Kufundisha na Kujifunza somo la Sayansi na mada ya Upimaji 
katika somo la Sayansi, japokuwa walikuwa na tatizo la kutoa  
ufafanuzi katika baadhi ya vipengele hivyo kutopata alama zote 
15.  Mfano wa jibu zuri upo katika Kielelezo 16.1. 
 
Kielelezo 16.1 

  Kielelezo 16.1 kinaonesha jibu la mtahiniwa aliyeeleza 
kwa kina maana ya kujifunza, misingi ya kujifunza na 
matumizi ya jedwali la kutahinia. 

          
Watahiniwa waliokuwa na ufaulu chini ya wastani wameonesha 
kuwa  hawakuwa na maarifa na ujuzi wa kutosha katika mada za 
Misingi ya Kufundisha na Kujifunza somo la Sayansi pamoja na 
Upimaji katika somo husika. Mfano wa sehemu ya jibu la 
mtahiniwa aliyeonesha kutokuwa na maarifa na ujuzi katika mada 
husika upo kwenye Kielelezo 16.2. 

Kielelezo 16.2 

Kielelezo 16.2  kinaonesha jibu la mathiniwa ambaye ameweka 
mkazo katika njia za utafiti katika somo la Sayansi na pia 
ameeleza kuwa jedwali la kutahinia huonesha maendeleo ya 
mwanafunzi majibu ambayo hayakukidhi matakwa ya swali. 
 

2.3.3 Swali la 17: Usimamizi wa Maabara na Ufundishaji 

 

Swali lilikuwa la insha na la kuchagua lenye vipengele (a), (b) na 
(c).  Katika kipengele (a) mtahiniwa alitakiwa kueleza matumizi 
ya vifaa vifuatavyo katika majaribio ya kisayansi kwenye 
maabara: (i) Mizani ya spiringi  (ii) Bika (iii) Silinda kipimio (iv) 
Neli jaribio na  (v) Bureti.  Kipengele (b) mtahiniwa alitakiwa 
atoe maana ya dhana ya “maarifa ya awali ya mwanafunzi” na 
katika kipengele (c) alitakiwa aeleze jinsi maarifa ya awali ya 
mwanafunzi yanavyomsaidia mwalimu na mwanafunzi katika 
ufundishaji na ujifunzaji wa somo la Sayansi.  Ili mtahaniwa ajibu 
kwa usahihi swali hili alitakiwa kuwa na maarifa na ujuzi wa 
kutosha katika mada za Usimamizi wa Maabara na mada ya 
Ufundishaji. 
 
Watahiniwa waliochagua swali hili walikuwa 1,854 (17.3%) tu. 
Uchache wa watahiniwa waliochagua swali hili huenda 
umetokana na wengi wao kutokuwa na maarifa kuhusu mada ya 
Usimamizi wa Maabara ambayo ni ya somo la kemia, somo 
ambalo si la lazima katika elimu ya sekondari.  
 
Watahiniwa 1,263 (68.1%) walikuwa na ufaulu ulio juu ya 
wastani.  Watahiniwa hawa waliweza kueleza kwa ufasaha 
matumizi ya vifaa vilivyoainishwa kwenye swali ingawa baadhi 
yao walishindwa kueleza kwa usahihi matumizi ya vifaa hivyo.  
Hakuna mtahiniwa aliyepata alama zote 15 za swali hili. Mfano 
wa jibu la mtahiniwa aliyejibu vizuri upo kwenye Kielelezo 17.1. 
 
 
 
 
 



 
	
  

49 

Kielelezo 17.1 

 Kielelezo 17.1 kinaonesha jibu mtahiniwa aliyeeleza 
matumizi ya vifaa vilivyoainishwa kwenye swali na 
kueleza kwa usahihi maana ya maarifa ya awali na jinsi 
yanavyomsaidia mwalimu na mwanafunzi katika mchakato 
wa kufundisha na kujifunza.         

 
Watahiniwa 598 (32.3%) walipata alama 00-5.5 kati ya alama 15 
za swali hili. Watahiniwa hawa walikuwa na ufaulu chini ya 
wastani kutokana na kutokuwa na maarifa na ujuzi wa kutosha 
katika mada za Usimamizi wa Maabara na mada ya Ufundishaji. 
Kwa mfano walishindwa kutofautisha vifaa vinavyopima uzito na 
ujazo. Vilevile walishindwa kubaini matumizi ya vifaa kama bika, 
silinda kipimio na bureti. Aidha wameshindwa kueleza kwa 
ufasaha maana ya maarifa ya awali na jinsi yanavyosaidia 
mwalimu na mwanafunzi katika mchakato wa kufundisha na 
kujifunza. Kwa ujumla walionesha udhaifu katika kujibu swali 
hili ambalo lilikuwa la insha. Mfano wa jibu la mtahiniwa 
aliyepata ufaulu wa chini ya wastani upo kwenye Kielelezo 17.2. 

Kielelezo 17.2 
 

 
 

   Kielelezo 17.2 kinaonesha majibu ya mtahiniwa ambaye 
alishindwa kutofautisha vifaa vinavyopima uzito na vile 
vinavyopima ujazo. Aidha mtahiniwa alishindwa kueleza 
maana ya maarifa ya awali kwa usahihi. 

 

2.3.4 Swali la 18: Misingi ya Kufundishia na Kujifunzia somo la 
Sayansi,  Ufundishaji na Upimaji katika somo la Sayansi 

Swali lilikuwa la insha na la kuchagua lenye vipengele (a), (b) na 
(c).  Katika kipengele (a) mtahiniwa alitakiwa kubainisha namna 
ambavyo somo la Sayansi linavyohusiana na masomo mengine.  
Katika kipengele (b) mtahiniwa alitakiwa kujadili faida na hasara 
za kufundisha somo la Sayansi kwa kutumia njia za maswali, 
onesho mbinu na mhadhara na katika kipengele (c) mtahiniwa 
alitakiwa afafanue njia mbili zitumikazo kupima maendeleo ya 
mwanafunzi katika somo la Sayansi kwa vitendo.  Ili mtahiniwa 
ajibu kwa ufasaha swali hili alitakiwa kuwa na maarifa na ujuzi 

katika mada za misingi ya kufundishia na kujifunzia na 
ufundishaji na upimaji katika somo la Sayansi. 
 
Watahiniwa waliochagua swali hili walikuwa 2,789 (25.9%). 
Asilimia 43.3 ya watahiniwa walifaulu juu ya wastani. Ufaulu 
katika swali hili ni wa kuridhisha. Watahiniwa 1,581 (56.7%) 
walipata alama 00-5.5.kati ya alama 15 za swali hili ambazo ni 
chini ya ufaulu wa wastani. Ufaulu huu unaonesha kuwa 
watahiniwa walishindwa kufafanua misingi ya ufundishaji katika 
kipengele (a).  Aidha hawakuweza kueleza namna masomo 
yanavyohusiana na somo la Sayansi katika mbinu za ufundishaji 
kama vile kutoka mada rahisi kwenda ngumu, kufundisha kutoka 
mada inayojulikana kwenda ambayo haijulikani.  Katika 
kipengele (b), baadhi ya watahiniwa walijadili faida na hasara 
kwa kuchanganya njia zote kwa pamoja hivyo kushindwa 
kuainisha kwa ufasaha faida na hasara zilizotakiwa. Aidha, katika 
kipengele (c) baadhi ya watahiniwa walifafanua zana za upimaji 
darasani yaani mazoezi, majaribio na mitihani. Kielelezo 18.1 
kinawasilisha mfano wa jibu la mtahiniwa ambalo halikukidhi matakwa 
ya swali kikamilifu. 

Kielelezo 18.1  

Kielelezo 18.1 kinaonesha mfano wa jibu la mtahiniwa ambalo 
halikukidhi matakwa ya swali. 
 

Watahiniwa 1,208 (43.3%) walipata alama 06-14 kati ya alama 15 
za swali hili.  Watahiniwa hawa walijibu kwa usahihi baadhi ya 
vipengele katika kubainisha namna somo la Sayansi 
linavyohusiana na masomo mengine au kujadili kwa usahihi 
baadhi ya faida na hasara za kufundisha somo la Sayansi kwa 
kutumia njia za maswali, onesho mbinu na mhadhara. Pia 
wengine waliweza kufafanua njia mbili zitumikazo kupima 
maendeleo ya mwanafunzi katika somo la Sayansi kwa vitendo. 
Hata hivyo hawakuweza kupata alama zote za swali hili kutokana 
na kutokuwa na uwezo wa kujieleza kwa ufasaha. Ufaulu huu 
unaonesha kuwa watahiniwa walikuwa na maarifa na ujuzi wa 
kutosha katika mada za Misingi ya Kufundishia na Kujifunzia, 

Ufundishaji na Upimaji katika somo la Sayansi.  Mfano wa jibu la 
mtahiniwa aliyejibu kwa ufasaha upo kwenye Kielelezo 18.2. 
 
Kielelezo 18.2 

 Kielelezo 18.2 kinaonesha sampuli ya majibu ya mtahiniwa 

yaliyokidhi matakwa ya swali. 

3.0 HITIMISHO 
 
      Ufaulu wa jumla wa watahiniwa katika somo la Sayansi Mei 2014 ni 

mzuri. Mada zilizotahiniwa zilikuwa kumi na mbili ambazo ni; Afya na 
Njia za Kujikinga na Magonjwa, Mifumo ya Mwili, Maada, Nishati, 
Huduma ya Kwanza, Mashine, Viumbe hai, Ufundishaji, Usimamizi wa 
Maabara, Misingi ya Kufundishia na Kujifunzia Sayansi na Upimaji katika 
somo la Sayansi. Aidha maswali na mada husika zimeainishwa kwenye 
Kiambatisho cha Pekee.  

   
      Ukosefu wa maabara au kutotumika ipasavyo kwa maabara zilizopo katika 

Vyuo vya Ualimu umesababisha watahiniwa kutofanya vizuri katika swali 
la 17(a) lililowataka watahiniwa kueleza matumizi ya vifaa vinavyotumika 
kufanyia majaribio ya sayansi. Hali hii inaonesha kuwa watahiniwa 
walijifunza zaidi kwa nadharia kuliko vitendo. 
 

      Kwa ujumla watahiniwa walikuwa na ufaulu ulio chini ya wastani katika 
mada mbili ambazo ni Nishati (34.8%) na Mashine (24%), Hali hii 
imesababishwa na watahiniwa   kutokuwa na maarifa na ujuzi wa kutosha 
kutokana na mada hizo kuwa kwenye somo la Fizikia ambalo kimsingi sio 
la lazima kwa wanafunzi wa elimu ya sekondari. 

 
      Mada ya Upimaji katika somo la Sayansi ilikuwa na ufaulu unaoridhisha 

wa asilimia 43.3 ingawa baadhi ya watahiniwa walishindwa kuelewa 
matakwa ya swali husika. Huenda watahiniwa hawakuwa na mazoezi ya 
kutosha katika mada hii ambayo ni muhimu sana katika mchakato wa 
kufundisha na kujifunza. 

 
     Ufaulu wa watahiniwa katika swali la 1 lililotoka kwenye mada ya Afya na 

Njia za Kujikinga na Magonjwa ulikuwa asilimia 13 na swali la 2 kutoka 
mada ya Maada ufaulu ulikuwa asilimia 31.1. Ufaulu huu hafifu 
umedhihirisha kuwa watahiniwa hawakuwa na uelewa na maarifa ya 
kutosha katika mada husika. 

            
 
 
 
 



 
	
  

60 

4.0 MAPENDEKEZO 
 
Kutokana na uchambuzi wa ufaulu wa watahiniwa katika somo la Sayansi, 
inapendekezwa kuwa: 
 
4.1 Wanachuo wasisitizwe kufanya mazoezi ya kutosha katika mada 

mbalimbali wanazojifunza ili kujijengea ujuzi na maarifa ya kutosha 
kwa kila mada badala ya baadhi ya vipengele vya mada husika. 
 

4.2 Wanachuo wasisitizwe kuandaa vielelezo na kufaragua vifaa na zana 
za kufundishia na kuzitumia wakati wa mazoezi ya kufundisha somo 
moja, (single lesson teaching exercise) kufundisha kiduchu (micro-
teaching) na kufundisha kwa muda mrefu (block teaching practice). 
 

4.3 Wizara ya Elimu na Mafunzo ya Ufundi ihakikishe kuwepo kwa 
maabara zenye vifaa vya kutosha na ambavyo vitatumika wakati wa 
kujifunza somo la Sayansi katika kila Chuo cha Ualimu. 

 
4.4 Wakufunzi wabaini mada zenye changamoto za ufundishaji ili 

wazijadili kwa kushirikiana na vyuo, taasisi au wataalamu walio 
kwenye mazingira yao. 

4.5 Wakufunzi wa somo la Sayansi wapewe mafunzo kazini ili 
kuwajengea uwezo wa kufundisha somo la Sayansi na kuwa 
wabunifu zaidi katika matumizi ya mazingira wakati wa ufundishaji 
na ujifunzaji. Aidha mafunzo hayo yatawasaidia katika ufundishaji 
wa somo hili kwa vitendo zaidi badala ya nadharia.  

 
4.6 Taasisi ya Elimu Tanzania ishirikishe wakufunzi wa somo la Sayansi 

ili ifanye mapitio ya mada zilizoainishwa kwenye muhtasari, mkazo 
ukiwekwa kwenye eneo linalohusu mbinu za kufundisha mada 
mbalimbali. Hii itasaidia wakufunzi kuwa mahiri zaidi katika mbinu 
za kufundisha mada husika. 

 
4.7 Wizara ya Elimu na Mafunzo ya Ufundi iiagize Taasisi ya Elimu 

Tanzania kuandaa moduli, vitabu vya kiada na ziada vya somo la 
Sayansi ili kuinua viwango vya ubora wa elimu katika Vyuo vya 
Ualimu na hatimaye kuinua ufaulu wa watahiniwa. 

KIAMBATISHO  

632 SAYANSI 

NA MADA NAMBA 
YA 

SWALI 

ASILIMIA 
YA 

UFAULU 

WASTANI 
WA  

UFAULU 

MAONI 

1 Ufundishaji 
 

8 98.1 98.1 Vizuri  

2 Huduma ya Kwanza 5 
 

95.4 95.4 Vizuri  

3 Misingi ya Kufundishia na 
Kujifunzia Sayansi 

15 95.5 90.5 
 

Vizuri  
16 
 

85.4 

4 Viumbehai 7 75.6 87.4 Vizuri  

14 99.1 

5 Mifumo ya Mwili 12 96.6 86.6 Vizuri  

3 76.5 

6 Usimamizi wa Maabara 11 89.0 78.6 Vizuri  

17 68.1 
7 Afya na Njia za Kujikinga 

na Magonjwa  
1 13 55.1 Wastani 
13 97.1 

8 Maada 2 31.2 58.5 Wastani 
10 85.8 

9 Upimaji katika somo la 
Sayansi 

18 43.3 43.3 Wastani 

10 Nishati 
 

4 34.8 34.8 Hafifu 

11 
 

Mashine 
 

6 6.5 24 Hafifu 
9 41.5 

 
 




